
КIуэкIуэ Казбек иригъэкIуэкIащ 
Стратегие зыужьыныгъэмрэ лъэпкъ 
проектхэмкIэ советым и зэIущIэ

ЛУ Джихьэн
Iуащхьэмахуэ, сынолъэIу!

Нобэ зыхызох, жьгъырууэ уи уэрэдыр,
Уи щхьэ тхъуари солъагъу гуапэу,
Си хэку лIакъуэ.
Еруубэ цIыхухэм зэпэIэщIэ дыдэ
ДащIын ялъэкIынкъым -
Уи Iэр къызэт закъуэ!
IэплIэ къызэпшэкIыу,
Уи куэщI сигъэтIысхьэ, -
Си хэку IэплIэм сыщIэбэгыу 
ПщIыхьым сыхэтт.
Илъэсыбэ хъуауэ пхуэсIэтауэ си щхьэ,
Сомэх - уи псынэпс
Зэ къызэт!

Тырку, Бурсэ

БЫРМАМЫТ Фоаз

Дунейр къутэжыху
И тыгъэ лъапIэт ар си лъахэ дыщэм:
Жьэгу пащхьэ мафIэ, гукъыдэж,

насып…
Иджы хамэщIым щикъухьа си

лъэпкъым
И гуауэ хьэлъэр сакъыу къызощып.
Си Хэку щэджащэр нэхъ спэIэщIэ

хъухукIэ,
Сэ зэпысчыхукIэ гъуэгужь

сысымейр,
Си гущIэм лъахэр нэхъри йохуэбылIэ,
Псэунщ си лъахэр къутэжыху дунейр.

Иордание, Сыуелыхь



КъБР Тырку

И бзийхэм сагъафIэу сесакъым Хэку дыщэм, 
Хэку-анэм и жьыбгъи нэкIущхьэр къимыст... 
Зигъэщхъыу Хэку-анэр къиплъакъым си гущэм, 
Бзэрабзэу Хэку-анэр пIэ лъапи темыст.

Сэ нэкIэ згъэвакъым уи бгыжьхэм я уэси, 
Сисакъым Бахъсэни Тэрчыжьи я куэщI. 
КъэзмыщIэу хъыджэбзхэм я плъэкIэм и уаси, 
Псэр хуэлIэу си лъахэм, илъэсхэр мэкIуэщI.

Сыт щхьэкIэ сигу хэщIрэ? ХамэщI сыщыпсэуми, 
Сэ куэдрэ, сэ куэдрэ уи къуршхэм сопщIыхь. 
Уи гъавэр бэгъуэным, щIэжьейхэм хэхъуэным 
Си гуащIэр хуэсщIыну сэ сфIэфIт щхьэузыхь...

Адыгэм илъ Iэлыр щожэхри си лъынтхуэм, 
Си гущIэм и мафIэ къэхъункъым щыкIуэщI. 
Мы си псэ ешари, си гуауи, си гуапи 
Изолъхьэ, си лъахэ, сэ нобэ уи куэщI.

ТХЬЭЗЭПЛЪ Фозий.
Къайсэр къалэ

Адыгэм илъ Iэлыр
щожэхри си лъынтхуэм…



Адыгей
УЭРДЫМ  Зекай:

Тырку       ЗыкIи
сыхущIегъуэжакъым



№

ГъущI хъарым ису, щхьэхуимыту 
ЯIыгъщ къуршыбгъэ яубыдар.
Ар пагэщ, ауэ, гу лъимытэу,
ФIокIуэд Тхьэм фIыгъуэу къритар.

ФIокIуэд мызагъэу щыта и гур,
Насыпыншагъэм дэIэсар,
И дамэ уардэхэмкIэ уэгур
ЩIихуэрзыкIыну ягъэсар.

ФIокIуэд гупсысэ анэдэлъхур,
Къытримыдзэжу дыгъэ нур,

ЩIым,  уафэм, бгым яхуиIэ щэхур,
Къуршыбгъэ хабзэу, лъапсэ куур…

И пщIыхьым хэтми сабиигъуэм
Къуршыжьхэм зэрыщыпсэуар,
Иджы къимыкIми едэ «абгъуэм», -
Сабыру ешх кърату хъуар.

ЗригъэкIуащи имей гъащIэм,
ЩэкIуэнми уэгуми щIэмыхъуэпс…
КъыфIэщIмэ ар къуршыбгъэ гъащIэ,
Щхьэ щэхуурэ щIигъэкIрэ нэпс?..

Зэхэсхкъым мы уафэр. Зэхэскъым мы щIылъэр. Си нитIыр - Тхьэ жэщщ.
Уи Хэкур зы ткIуэпсмэ, уи лъэпкъыр зы къуэпсмэ - сыт илъыр уи куэщI?
Си адэм ядэжым и джатэр си къупщхьэу сыкъохъури сопсэу.
НэгъуэщI симыIэжмэ, а къупщхьэмкIэ гъащIэ къудей къызозэу.
НэгъуэщI къызамытмэ, си махуэм пыстхъамкIэ уIэгъэр сопхэж.
Уафэгум пымытмэ дуней мыIэрысэр - гъуанэжь къызогъэж.
БжэщхьэIум Iумытмэ, къэхъуным имытмэ - сыт цIэуэ пфIэсщын?
Си къупщхьэу, си Хэкуу, си дыгъэу, си лъэпкъыу къурмэн сызыщIын.
Адыгэ псэ закъуэр архъуанэу щожэхыр Iэпкълъэпкъ къызатам.
Адыгэ бзэ закъуэм и бын къещыпыжыр. И къупщхьэ къутам
Хишхэжу си псалъэр, хишхэжу уи налъэр, ди дыгъэ хъурейр.
Псэ закъуэ умыхъумэ, бзэ закъуэ умыхъумэ - уэ хэт уи дунейр?

Езэшынукъым,  я  лъабжьэр
къыхамытхъмэ…

Къуршыбгъэ ТХЬЭГЪЭПСЭУ  Увжыкъуэ

Псэ закъуэ БЕМЫРЗЭ  Зураб

КъШР


